
Drejtésisé; Gézim Bislimi, Ministra e Financave.

Pjesémarrés té tjeré: Bajram Miftari dhe Astrit Hoti, KGJK; Baki Gimolli, MD; Bardha Tahiri,
USAID; Etleva Malushaj, LVV; Dardan Abazi, INDEP; Ahmet Rushti, KDI; Arlinda Bajrami

Stafi mbéshtetés i Komisionit: Armend Ademaj, Besim Haliti, Muhamet Morina dhe Nurie
Morina, si dhe Leutrim Krasnigi dhe Eréza Hasani, praktikanté t¢ Komisionit.

Mbledhjen e kryesoi: Muhamet Mustafa, kryetar i Komisionit.

Né kété mbledhje u propozua ky
Rend i dités:

1.Miratimi i rendit té dités;

2.Miratimi i procesverbalit t¢ mbledhjes sé datés 7.2.2017;

3.Mbikéqgryja e zbatimit té rekomandimeve té Kuvendit, lidhur me kontestet biznesore dhe
adresimi i tyre né gjykata, té datés 25.6.2015;

4.Shgyrtimi i Raportit me rekomandime pér Projektligjin nr.05/L-130 pér shérbime;

5.Formimi i grupit té punés pér hartimin e nismés legjislative: ,,Ligji pér miniera dhe minerale”;
6.Té ndryshme.

Kryetari konstatoi se jané plotésuar kushtet pér fillimin e punés sé Komisionit dhe e hapi
mbledhjen sipas rendit té dités.



1. Miratimi i rendit té dités

Rendit té dités u miratua pa vérejtje.

2. Miratimi i procesverbalit té€ mbledhjes sé datés 7.2.2017

Procesverbali i mbledhjes sé mbajtur mé 7.2.2016, u miratua pa vérejtje.

3. Mbikéqgyrja e zbatimit té rekomandimeve té Kuvendit, lidhur me kontestet biznesore dhe
adresimi i tyre ne gjykata, té datés 25.6.2015

Kryetari — Lidhur me kété piké, kemi folur edhe né mbledhjen e kaluar. Ne kemi analizuar pérséri
céshtjen e kontesteve biznesore dhe réndésisé sé tyre pér pérmirésimin e mjedisit pér biznes dhe
pér térhegjen e investimeve. Si¢ e dini, gjaté vitit té kaluar, ne kemi debatuar disa heré dhe pas
debateve, ne kemi trajtuar kété problem edhe né Kuvend dhe Kuvendi ka nxjerré disa
rekomandime lidhur me pérmirésimin e situatés. Rekomandimet jané nxjerré pér arsye se éshté
konsideruar me numrin e gjyqtaréve gé merren me kéto ¢éshtje edhe né shkallén e paré né
Gjykatén Themelore, edhe né Gjykatén e Apelit, jo vetém gé nuk po zvogélohet numri i Iéndéve,
por po vjen duke u rritur, prej té cilave kané gené 1800, tash mé duket ka shkuar né 2400 Iéndé.
Jané 3 konkluzione té réndésishme, pra té merren té gjitha masat e nevojshme nga ana e Késhillit
Gjygésor té Kosovés, gé trajtimi i kontesteve biznesore té shkurtohet né ményré té ndjeshme,
kontestet gjygésore té zgjidhen brenda 6 muajve. Kjo po shihet se nuk ka arritur té béhet, por
sigurisht do té shohim ku jemi. I kemi rekomanduar Qeverisé, Ministrisé sé Drejtésisé, Ministrisé
sé Financave, gé té sigurojné parakushtet e nevojshme buxhetore, pér t’u arritur ky géllim. Nga
Késhilli Gjygésor i Kosovés, kemi kérkuar gé té sigurojé resurse té mjaftueshme pér angazhimin
e personelit mbéshtetés, duke rritur ndjeshém numrin e gjyqgtaréve, por edhe gjyqtarét té kené
bashképunétoré profesionalé, gé t’ju ndihmojné dhe t’i trajtojé sa mé shpejt, 1 deri né 2
bashképunétoré profesionalé, pér secilin gjyqgtar, né ményré gé té rritet efektiviteti. Né mbledhjen
e kaluar, kété ¢éshtje e ka iniciuar kolegu Rrustem Berisha, por té gjithé kemi menduar gé té
shohim se ¢ka duhet té béjmé té gjithé sé bashku, pér t’i arritur kéto géllime, pér arsye se kjo
éshté njé ¢éshtje jashtézakonisht me réndési, sepse bizneset nuk mund té presin me vite pér
zgjidhjen e problemeve té tyre, sepse atéheré pasojat pér mjedisin biznesor, siguriné juridike dhe
mjedisin afarist, jané jashtézakonisht té démshme.

Nehat Idrizi, kryetar i Késhillit Gjygésor té Kosovés (KGJK) — Falénderoj pér interesimin dhe
gatishmériné gé Komisioni ka shprehur, gé ta ndihmojé kété proces, sidomos Departamentin
Ekonomik, né kuadér té Gjykatés Themelore té Prishtinés, gé éshté njé departament i vecanté dhe
gé merret me konteste té vecanta, gé kryesisht kané té b&jné me bizneset, si brenda Kosovés, por
edhe me bizneset gé ndérlidhen nga jashté. Né bazé té rekomandimeve gé kané dalé nga
Komisioni funksional, me 9.6.2015, gé jané katér pér Késhillin Gjyqgésor. E para, ka gené gé té
reduktohet afati, gjegjésisht té shkurtohet koha e kétyre léndéve né gjashté muaj. Kjo, fizikisht,
ka gené e pamundur, pér arsye se né kété departament, pér momentin, jané té angazhuar vetém
katér gjyqtaré. Né até kohé, patém kérkuar qé té rritet edhe pér dy dhe té béhen gjashté, né ményré
gé koha e kryerjes sé kétyre Iéndéve té shkurtohet, por faktikisht kjo nuk ka mundur té realizohet,



pér shkak se Gjykata Themelore e Prishtinés éshté e stérngarkuar dhe éshté gjykata gé ka peshén
mé té madhe, sa i pérket numrit mé té madh té Iéndéve, edhe té Iéndéve té natyrés ekonomike.
Megenése éshté kétu edhe pérgjegjési i Departamentit pér Céshtje Ekonomike, i cili do té na
informojé né detaje lidhur me kété. Né vitin e kaluar, iu kemi drejtuar Ministrisé sé Financave,
me kérkesat buxhetore pér Késhillin Gjyqgésor, dhe né kéto kérkesa, kemi paraparé edhe disa
pozita shtesé té zyrtaréve ligjoré, né ményré gé gjyqtarét té kené njé staf mbéshtetés profesional,
i cili do ta ndihmojé gjyqtarin né punén e tij, qé ai té jeté mé efikas dhe né ményré qé té realizohet
edhe rekomandimi i paré. Ne jemi tani né proces té rekrutimit té 61 kandidatéve pér gjyqtaré,
shpresojmé gé brenda njé kohe shumé té shkurtér edhe kéta do té dekretohen. Mirépo, pér fat té
keg, me ndryshimet e reja qé jané béré né legjislacion, kéta kandidaté njé vit do té ndjekin
trajnimin né Institutin Gjygésor té Kosovés, dhe tek pas njé viti, atéheré do té fillojné punén.
Personalisht, kjo m’u ka dukur pak e paarsyeshme, sepse té paguhet gjyqtari njé vit té shkojé né
trajnim dhe pas njé viti té fillojé punén, do té thoté se ne duhet té presim edhe njé vit, qé kéta té
fillojné té punojné si gjyqtaré. Sa i pérket rekomandimit té katért, né menaxhimin e rasteve, ne
kemi njé fondacion nga Qeveria e Norvegjisé, gé projekti i cili pritet té pérfundojé né gershor té
vitit 2018, sipas kétij projekti, géllimi éshté té jeté gjithcka i kompjuterizuar, né njéfaré ményre,
letra té higet nga pérdorimi, nése realizohet ky projekt, do té jeté jashtézakonisht shumé né interes
té madh pér sistemin gjygésor té Kosovés, do ta shpejtonte efikasitetin, shpenzimet do té
zvogeélohen, mirépo edhe do té rritej transparenca. Po ashtu, edhe sa i pérket ¢éshtjes sé publikimit
té aktgjykimeve, éshté fjala pér aktgjykimin e fundit, shkrimet publikohen ndoshta jo né até nivel,
sepse té gjitha gjykatat nuk jané né nivelin e njéjté, disa jané né hap mé pérpara, disa kané ngecur
pak, por né kété drejtim, jemi duke béré pérpjekje, gé té gjitha vendimet qé jané té formés sé
preré, té publikohen ne ueb-fagen e gjykatave.

Bajram Miftari, gjyqtar pérgjegjés né Departamentin pér Céshtje Ekonomike té Gjykatés
Themelore né Prishtiné — Fillimisht, besoj se éshté e réndésishme edhe pér Komisionin edhe
pér t& gjithé té€ pranishmit, t’ju njoftoj€, pak a shumé, qysh funksionon ky departament, pér t&
pasur njé gasje mé té qgarté. Pra, si¢ e pérmendi edhe kryesuesi, ne momentalisht, jemi duke
operuar me katér gjyqtaré, kemi katér sekretare juridike dhe tre referenté, si mbéshtetje
administrative. Po ashtu, kemi njé mbéshtetje shumé té vliefshme nga USAIDI, me gjashté zyrtarg,
katér zyrtaré i kemi secili gjyqgtar népér zyré dhe dy zyrtaré té tjeré béjné koordinim e aktiviteteve
dhe mbéshtetjen administrative. PEr momentin, 1éndé aktive kemi 1112 Iéndé. Pra, ky éshté numri
i 1éndéve gé presin zgjidhje né Departamentin pér Céshtje Ekonomike, prej tyre, 10 1é€ndé jané
prej investimeve té huaja. Prej momentit kur filluam té startojmé me njé mbéshtetje mé té vecantg,
né njé divizion me investime té huaja, kané gené gjithsej 10 1éndé, prej té cilave 2 jané zgjidhur,
né 1 Iéndé éshté ndérpreré procedura dhe 7 1éndé jemi duke i punuar. Me mbéshtetjen edhe té
USAID-it, me kompletimin e departamentit me katér gjyqtaré, té dhénat statistikore tregojné se
Departamenti pér Céshtje Ekonomike, né vitin 2016, ka startuar ose ka operuar shumé mé miré
ose ka dhéné njé performancé shumé mé té miré sesa né vitin paraprak 2015. Kjo shihet nga té
dhénat statistikore. Né vitin 2015, kemi kryer 366 1éndé, ndérsa né vitin 2016, kemi kryer 622
I&ndé. Arsyeja pse kaq pak 1éndé jané kryer né vitin 2015, ka gené se departamenti ka operuar me
2 gjyqtaré, nganjéheré me 3, mé voné me 4 gjyqgtaré. Né vitin 2015, kemi pranuar 622 Iéndé,
ndérsa né vitin 2016, kemi pranuar 634 1éndé. Tash, kur merren pér bazé kéto té dhéna, shihet se
né vitin e kaluar, né vitin 2016, aq 1éndé sa kané ardhur né gjykaté, aq edhe i kemi kryer. Ndérsa,
né Gjykatén e Apelit, i kemi 27 1éndé, né proceduré.



Kryetari — Sipas njé informate nga pérfagésuesit e USAID-it, gé e pércjellin pak a shumé kété
sektor, thoté se dy gjyqgtaré té Gjykatés sé Apelit, qé kané gené né moshé, kané shkuar né pension
dhe nuk jané zévendésuar, praktikisht aty nuk éshté asnjé.

Nehat Idrizi — Sé shpejti do té zévendésohen.

Bajram Miftari — Mé lejoni, do té jap vetém edhe njé informaté. Departamenti pér Céshtje
Ekonomike, pérvec kétyre Iéndéve qé i diskutuam deri tash, kemi pasur njé kompetencé né bazé
té ligjit té méhershém, pra edhe l1éndét e natyrés pérmbarimore. Ne kishim rreth 3000 Iéndé té
asaj natyre, mé voné, me ndryshimin e kompetencave, né kompetencat e Departamentit pér
Céshtje Ekonomike, kalojné né gjykatat tjera té vendit edhe tek pérmbaruesit privaté. Pér
falimentimet, vetém dy fjalé do t’1 kisha théné. Deri tani, 1énd€ té falimentimit kemi pas fare pak,
ndoshta shifra shkon deri né 10 léndé. Me ligjin e ri, gé éshté miratuar né Kuvend, pér
falimentimin, pritshméria éshté qé do té keté 1éndé mé shumé, duke marré pér bazé gé bizneset
duhet t’i kalojné procedurat e shuarjes, gjithheré pérmes Departamentit pér Céshtje Ekonomike.
Por, pér té zvogéluar numrin e 1éndéve, duhet rritur numrin e gjyqtaréve, dhe secili gjyqgtar té keté
njé ose dy bashképunétoré profesionalé, dhe né kété takim, falénderoj posacgérisht USAID-in, pér
mbéshtetjen e fugishme gé i ka dhéné Departamentit pér Céshtje Ekonomike, sepse na ka
mbéshtetur me gjashté zyrtaré.

Mentor Borovci, Ministria e Drejtésisé — Ne, si Ministri e Drejtésisé, pér ta adresuar ¢éshtjen e
kétyre rekomandimeve, me rekomandimin e dyté vlen té potencohet se i rekomandohet Qeverisg,
pérkatésisht ministrisé, né bazé té kompetencave ligjore, té cilat jané pércaktuar pér KGJK-né.
Kjo krejt bie né kompetencén e KGJK-sé, si organ i pavarur. Ne kemi dérguar edhe me shkrim,
edhe dispozitat ligjore pérkatése dhe pér kété nuk e kisha zgjatur mé shumé, por éshté né
kompetencén e KGJK-sg, ta zbatojé kété rekomandim.

Gézim Bislimi, Ministra e Financave — Bazuar né kéto rekomandime, uné e kam pérgatitur njé
raport pér ndarjet buxhetore, nénshpenzimin si dhe krahasimet né vitet paraprake pér Késhillin
Gjygésor té Kosovés. Prej kétij raporti, shihet gé ndarjet buxhetore pér KGJK- né, né vazhdimési,
jané rritur. Késhtu, né vitin 2016, ndarjet buxhetore jané rritur pér 611000 euro, né krahasim me
vitin 2015, edhe pér kategori ekonomike, éshté i pércaktuar né kategoriné e pagave dhe méditjeve
dhe kjo shumé éshté 1.1 milion euro, &shté rritja mé e madhe se sa né vitin 2016. Edhe né vitet e
tjera, kemi pasur rritje t& buxhetit. Né vitin 2016, krahasuar me vitin 2015, kjo rritje éshté 1.7
milion, mirépo ajo qé duhet potencuar né kété raport, éshté edhe nénshpenzimi, ku né vazhdimési,
KGJK-ja ka pasur nénshpenzim ose ka pasur suficit né ndarjen buxhetore. Ndarjet buxhetore nuk
jané problem pér KGJK-né. Né vazhdimési, Qeveria dhe Ministria e Financave e kané mbéshtetur
gjithmoné KGJK-né, né pérgjithési, sektorin e drejtésisé dhe Prokuroriné e Shtetit edhe
Ministriné e Drejtésisé. Pra, jané kétu edhe njerézit kompetenté dhe mund ta déshmojné kété.

Besim Beqgaj — Besoj gé éshté njé céshtje jashtézakonisht e réndésishme, kjo gé po e diskutojmé
sot, marr parasysh qé shpesh kéto konteste apo Iéndé né gjykaté apo né Departamentin pér Céshtje
Ekonomike dhe béhen pengesé né zhvillimin dhe gartésimin e marrédhénieve kontraktuale né
mes té kompanive. Ne kemi menduar gé atéheré pér té marré vendimin pér ta ndérpreré punén e
Bordit pér Ankesa dhe Parashtresa, i cili ka funksionuar prané ATK-sé edhe Doganés, gé do té
shkojmé, me pérshpejtim, késhtu na éshté dhéné njé lloj konfirmimi, por gé si¢ duket, s’ka pasur



sukses, sepse léndét e vjetruara po na mbesin prapé né kété sistem. Uné kujtoj qé ka pasur edhe
njé nismé tjetér dhe besoj gé Ministria e Financave éshté né dijeni, qé edhe njé heré, njé numér i
lIéndéve té vjetruara, t’i kthehen Bordit, n€ ményré q€ t€ mbyllet dhe t& vazhdohet me rritjen e
kapaciteteve, duke e marré njé céshtje jashtézakonisht té réndésishme, pér té cilén uné kisha
kérkuar sot mendimin e juaj si KGJK. Né diskutimin gé éshté béré, 1éndét kur té trajtohen, duhet
té funksionojé parimi i dy niveleve né gjygési. A éshté duke funksionuar tash né kuadér té KGJK-
sé? Sepse, léndét duhet té apelohen, dhe Iéndét té cilat apelohen, si funksionon kjo? Eshté njé
céshtje qé éshté ngritur nga njeréz qé kané gené pjesé e kétij Bordi té pavarur pér Shqyrtim té
Ankesave. Dhe, céshtja e dyté, éshté céshtja buxhetore. Besoj gé duhet té themi hapur, gé nuk
éshté céshtje e buxhetit, por mungesa e kuadrit. Kam gené pér dy vite ministér i Financave, 3
buxhete i kam béré veté dhe gjithmoné kemi pasur nénshpenzim. Pra, si¢ e tha edhe zyrtari i
Ministrisé sé Financave, nénshpenzimi, pér gartésim té té gjithé kétyre, nuk éshté krejtésisht aq e
thjeshté, sic po e prezanton zotéria nga ministria, sepse KGJK-ja i ka disa specifika té vetat.
Nénshpenzimi lidhet edhe me gjyqgtarét e minoriteteve, té cilét nuk jané té plotésuar, por ka gqené
dhe vazhdon té jeté. Ministria e Financave ka kérkuar gjithmoné nga KGJK-ja, kur paraqgitet rasti
pér mbulimin e gjygtaréve té minoriteteve, parimisht duhet njoftuar, sepse né parim, gjithmoné
kemi pasur diku 300 vende té plotésuara nga gjykata, tash ¢éshtja mbetet né mes té asistenteve
dhe gjyqgtaréve se si do té zgjidhet kjo proceduré. Nuk kemi té béjmé asgjé me Ministriné e
Drejtésisé, éshté plotésisht e vérteté, sepse duhet njéfaré orientimi, se ¢faré duhet t’i japim ne
késaj ¢céshtjeje. Pra, 1001 I1éndg, t€ cilat duhet té na paraqiten realisht, gjithmoné, do t’i kemi me
2 vjet l1éndé té vjetruara, né mesatare pér biznes. Cka po ju dérgojmé bizneseve, ¢faré mesazhi?
Ne po ju dérgojmé mesazh té qarté, gé hyni béni probleme, lejoni ato raporte, 2 vjet nuk ju prek
askush, sepse e béjmé njéfaré logjike té funksionimit té Iéndéve, sipas renditjes, domethéné 2
vjet, mbas 2 vjetéve ajo puné kryhet. Domethéné, bizneset mund té falimentojné apo mund té
rezultojné me digka tjetér. Uné besoj se éshté jashtézakonisht e réndésishme dhe éshté urgjente.
Nése prapé éshté céshtje buxhetore, Komisioni pér Zhvillim Ekonomik do té ulet bashké me ju,
bashké me Ministriné e Financave dhe ta ngremé né rishikim buxhetor prapé, por éshté miré qé
té na shpjegohet njé 1.2 milioné pér 2016, 300 vende té paplotésuara, prapé kjo lidhet me veriun,
dhe uné e di, edhe ju e dini gé Ministria e Financave, Ministria e Drejtésisé dhe té gjithé, por
gjithmoné e keni pasur até miratimin e Ministrisé se Financave, gé né rast se juve iu paragitet, me
urgjencé, nevoja pér gjyqtaré té komuniteteve, ne do té veprojmé nga rezervat. Késhtu, sé paku,
uné kam vepruar kur kam gené ministér, né ményré gé ta lejojmé gé kjo té kryhet, por nuk duhet
té jeté céshtje buxhetore dhe besoj gé kété céshtje duhet ta trajtojmé. Po e marrim pérsipér, si
Komision, uné, personalisht si ish- ministér dhe si person pérgjegjés né parti politike, pér ¢éshtje
buxhetore dhe ekonomike, gé ne duhet té angazhohemi gé ta béjmé, por ta gqartésojmé a éshté kjo
céshtje e buxhetit. Nuk e di kryetar, nése té kujtohet miré, ne kemi kérkuar qé té matet
performanca dhe kompetenca e gjyqtaréve qé merren me c¢éshtje ekonomike. Pra, paraprakisht
pér t€ pasur njé€ trajnim té gjyqtaréve, q€ merren me ¢éshtje ekonomike, por nuk mund t’i marrim
njerézit, té cilét jané marré me |éndé civile apo penale dhe tash té vendosin pér céshtjet
ekonomike.

Nehat Idrzi — Uné nuk dua té kthehem tash né té kaluarén, por prej momentit kur uné e kam
marré kété pozité dhe kur e kam kuptuar se vértet éshté njé numér prej 61 gjyqtaréve té
paplotésuar né nivelin themelor, 4 né Supreme, pér mua ka gené shgetésuese dhe menjéheré kam
ndérmarré hapat qé té shpallet konkursi dhe té plotésohen. Tani kemi né proceduré afér 70 pozita,
61 né Themelore, 4 né Apel dhe 2 né Supreme. Edhe ¢éshtja e veriut qé u pérmend, gé kané gené



d.m.th. té paplotésuara. Sa i pérket investimeve qé ka pasur té béjé me investitoré té huaj, né
muajin gershor té vitit té kaluar iu kam drejtuar Gjykatés Themelore té Prishtinés, Pejés dhe
Gjakoveés. Aty ku kam pasur té dhéna se i kané disa konteste, ku palét jané investitoré té huaj apo
bashkatdhetarét, kemi kérkuar shpejtimin e procedurés. Tash e di gé disa gjykata i kané dhéné
prioritet dhe kané filluar t’i shpejtojné kéto raste. Kéto pozita, pritet qé shumé shpejt té
plotésohen, sidomos kéto né Themelore, sepse Gjykata Themelore e Prishtinés éshté né gjendje
jashtézakonisht té réndé, pastaj vjen edhe ajo e Apelit.

Raif Qela- Konkretisht, pér Departamentin e Céshtjeve Ekonomike, a keni parashtruar konkurs
apo jo?

Nehat Idrzi —Po, tash jemi né fazén e finalizimit, d.m.th shumé shpejt pritet gé emrat té dérgohen
te Presidenti pér dekretim. Besoj gé brenda muajit, do té dérgohen. Sa i pérket Bordit té Ankesave,
thashé qé gjyqtari pérgjegjés Miftari, mund té japé ndonjé sgarim.

Kryetari —Vetém edhe njé pyetje, parimisht kéto 1éndé gé kané té béjné me kontestet biznesore,
si géndron situata me vjetérsimin e tyre?

Bajram Miftari — Kéto 1éndé nuk jané 1éndé gé vjetérsohen. Né momentin kur Iénda hyn né
gjykaté, cdo afat i vjetérsimit apo parashkrimit ndérpritet, késhtu qé pala éshté e sigurt gé nuk ka
parashkrim. Céshtja e Bordit gé e pérmendi zotéri Begaj, po ashtu pérmendi ¢éshtjen e apelimit
sesi géndron. Kompetencat gé i kané takuar kétij Bordi, tash jané kompetenca té Departamentit
pér Céshtje Administrative, né kuadér té Gjykatés Themelore né Prishtiné, domethéné nuk éshté
né kompetencé té ekonomikes. Ne jemi departament biznesor, pérfundimisht nuk jemi
departament gé bé&mé mbikéqgyrjen ndaj organeve administrative. Edhe ¢éshtja e apelimit,
konsideroj se éshté shumé né rregull, d.m.th. funksionon parimi dyshkallésh, sepse edhe né
Gjykatén e Apelit e kemi kolegjin pér ¢éshtje administrative. Céshtjen e investimeve té huaja gé
1 kishim 10 1€ndg, ne jemi duke u munduar pér t’i kryer kéto 1€ndé me prioritet, 3 prej tyre jané
kryer, por kéto 1éndé, zakonisht njéri prej bizneseve qé zakonisht paditési éshté nga bota e jashtme
né komunikim me gjykatén me botén e jashtme, éshté bukur i véshtiré. Jané disa rregulla qé 6
muaj pérpara duhet té dérgohet thirrje pér seancé, duhet té béhet pérkthimi né ¢farédo gjuhe qé té
jeté pala, e késhtu me radhé.

Fatmir Rexhepi —Takimi i karakterit informativ pér céshtjen qé e kemi ngritur, qé éshté mé
shumé réndési pér kontestet biznesore, té cilat kané paraqgitur njé sfidé pak mé specifike né
natyrén e zgjidhjes edhe brenda departamenteve té Késhillit Gjygésor, mendoj gé sot nga ky takim
edhe nga kjo informaté qé e dha edhe kryetari, edhe pérfagésuesi i departamentit, personalisht pér
mua, e kemi pak mé té qarté agjendén, dinamikén e punés qé éshté béré brenda késaj periudhe.
Uné jam i kénaqur me kété informatg, té cilén e dhané té dy, kétu para neve dhe e kam njé shpresé
gé jané duke béré njé puné té miré. Né kuadér té prioriteteve qé i kané shtruar né mes kétyre
pasqyrave, gé u thané kétu, né vitet 2015-2016, u pa se éshté rritur zgjidhja e 1éndéve té bizneseve
apo kontesteve biznesore. Pra, ky éshté tregues shumé i miré dhe kéta jané shumé afér nesh, pér
té paré se cilét do té jené hapat, brenda kétij viti, gé duhet edhe mé tej t’i kené, si prioritet, brenda
organizimit té brendshém, né kuadér té kompetencave gé i kané. Mendoj gé gjaté vitit 2017,
kryetari dhe kolegét tjeré qé i ka aty, do té kisha kérkuar, bie fjala, gé veté kryetari me stafin e
vet le ta bé&jé organizimin e ri ose planin e veprimit té ri, pér zgjidhjen e kétyre kontesteve



biznesore, gé i pérmendén kétu. Pra, pér mua éshté me réndési, dhe do té kérkoj nga kryetari, qé
ta kené njé plan veprimi pér zgjidhjen e kétyre kontesteve biznesore. Tash, a éshté né pyetje numri
I gjyqtaréve, a éshté né pyetje numri i stafit, a &shté né pyetje numri i bashképunétoréve apo
buxhetit? Uné mendoj se ne nuk kemi asgjé né doré pér até puné, pérve¢ informatave gé na i
jepni. Por, megenése i keni kompetencat e plota, do ta keni edhe pérkrahjen e ploté edhe té
Kuvendit, edhe té ministrisé. Po ashtu, besoj se tash éshté njé mundési e re, njé mundési e madhe
pér ju dhe shpresoj gé do ta béni kété, pér té paré paketén pér zgjidhjen e Iéndéve nga e kaluara,
si dhe pércjelljen e dinamikés sé Iéndéve té tjera. Pra, shpresoj se me kété ritém, gé e keni ndérruar
prej 2012 deri né 2016, mua mé jep njé pamje tjetér, pér té cilén iu pérkrahu.

Blerim Grainca - Parimisht, pothuajse u shteren té gjitha problemet, té cilat i kemi ngritur kétu,
edhe na ngeli pak pér té théné. Megjithaté, mendoj gé, pérvec ¢éshtjeve financiare dhe ¢éshtjeve
gé lidhen me numrin e gjyqtaréve, njé ndér problemet gé ka gené, ka gené edhe organizimi i
brendshém apo njé lloj burokracie qé i ka zvarritur nga pak l1éndét. A mund té shpresojmé, gé me
njé koordinim mé té miré té brendshém edhe né mes té institucioneve, por edhe brenda gjykatave,
me njé delegim mé té shpejté té detyrave dhe té pérgjegjésive, mund ta rrisim performancén. Kjo
do té ishte njé tregues se statistikat qé u dhané kétu, né mes té viteve 2015 dhe 2016, ka pasur
pérmirésim, dhe tregon gé me njé ndryshim té vogél, jané rritur performancat. Prandaj, mendoj
se edhe tek faktori njeri, géndron pak problemi, po ashtu te menaxhimi i brendshém. Ju inkurajoj
gé né kété fushé, té béhet mé shumeé.

Enver Hoti — U thané kétu nga kolegét deputeté, disa ¢éshtje té réndésishme. Ne i dégjuam me
vémendje pérfagésuesit e gjyqésorit. Do té doja vetém té potencoja se me té vérteté ka njé
dekurajim té ¢éshtjeve, sa i pérket bizneseve gé kané hasur né problematika té tilla. Po ashtu, do
ta vecoja njé gjé. U tha se pér shkak té numrit té kufizuar té gjyqtaréve dhe kufizimeve buxhetore,
ndoshta kané mbetur 1€ndé pa u trajtuar, por Iéndét té cilat kané filluar né proceduré dhe dinamika
e tyre shkon me vite. Po ashtu, nuk na thaté sa &sht& numri i tyre dhe njé afatin, ku 1énda ka
ngecur, sepse zvarritja e kétyre procedurave éshté e réndé dhe paraget njé mos-seriozitet, kur
fillon procedimi i asaj I&nde. Mendoj gé u thané se jané 10 1éndé té kontesteve té investimeve té
huaja, ku jané zgjedhur vetém 2. Kjo éshté joserioze dhe ne nuk mund té flasim tani pér raste
konkrete, por si opinion paraget njé dekurajim, sé paku me gjendjen né investimet e huaja, éshté
njé céshtje e cila ndikon shumé né kéto investime, pér té cilat, ne e dimé cfaré réndésie kané dhe
si duhet té trajtohen.

Rrustem Berisha — Herén e kaluar, kur e kemi iniciuar kété ¢éshtje, madje pér pamundésiné se
si mund ta pérshpejtojmé zgjidhjen e kétyre kontesteve biznesore, sepse ka shumé ankesa té
kompanive té bizneseve, pér vonesat gé po ndodhin né zgjidhjen e kétyre I1éndéve edhe pér
krijimin e njé ambienti sa mé té pérshtatshém pér biznese. Po ashtu, u tha dhe u informuam se si
jané zgjedhur kontestet biznesore né vitet 2015-2016. Po shihet garté se né vitin 2016, ka rritje té
zgjidhjes sé kétyre kontesteve, por kam pasur rastin té takoj kryetarin e Gjykatés Themelore pér
céshtje té njé ligji pér AKI-né. E theksoi edhe z. Idrizi, gé barrén kryesore e bart Gjykata
Themelore pér zgjidhjen e kétyre 1éndéve, i cili e kishte njé propozim té miré, ku ndoshta nuk do
té ishte keq té bisedohet, gé té ristrukturohet kjo gjykaté. Sepse, aty shkojné té gjitha Iéndét e
natyrave té ndryshme, me qgéllim gé té krijohet hapésira dhe té gjendet njé formé gé mund té
gjendet, qé té pérshpejtohen kéto 1éndé. U tha edhe nga deputetét, qé cdoheré kéto 100 Iéndé do
té na pércjellin, né rast se nuk marrim masa shtesé.



Bardha Tabhiri, késhilltare ligjore nga USAID-i, programi pér legjislacion dhe pérmbarim
komercial — Vlen té theksohet se mbéshtetja e USAID-it, konkretisht programi pér pérmbarim
dhe legjislacion komercial, Departamenti pér Céshtje Ekonomike né Gjykatén Themelore té
Prishtinés, ka filluar né shtator té vitit 2015. Pra, jemi aty me mbéshtetjen qé konsiston né
mbéshtetje ligjore, ku brenda zyrés, secili gjygtar, me nga njé bashképunétor profesional, me dy
persona té tjeré, staf mbéshtetés né administraté, konkretisht né menaxhimin e Iéndéve gé ndryshe
njihet edhe si regjistér. Vitin e kaluar kemi filluar me mbéshtetjen e Departamentit pér Céshtje
Ekonomike né Gjykatén e Apelit, me 3 bashképunétoré profesionalé. Vlen té theksohet se
ndoshta, gjendja aty, po pajtohem plotésisht me kryesuesin, qé éshté me té vérteté shumeé e rénde.
Ka léndé shumé dhe prioritetin e diné ata mé sé miri, se si kané do té béjné destinimin e kétyre
gjyqtaréve té rinj. Né Gjykatén e Apelit, pérkundér asaj gé procedura kérkon gé té jené 3 gjyqtaré
pér vendimmarrje, aty tani éshté vetém 1 gjyqtar né Departamentin pér Céshtje Ekonomike, por
né diskutim edhe me Kkryetarin e ri, tash dhe jané marré hapat pér t’u plotésuar. Né Gjykatén
Themelore té Prishtinés, i kemi 4 gjyqtaré, 4 bashképunétoré profesionalé, qé ofrohen prej
programit t& USAID-it, dhe si¢ tha edhe kryesuesi i departamentit, shihet njé rritje, por programi
yné, edhe ai e ka njé kohézgjatje, késhtu gqé e kemi diku pak mé shumé se 1 vit, gé kemi ofruar
mbéshtetje. Qéllimi yné éshté ta transferojmé kété mbéshtetje gé e kemi ofruar dhe kété praktiké
qé e kemi, qé té kemi njé géndrueshméri té kétij sistemi. Programi yné ka ofruar edhe trajnime,
sepse e pérmendi deputeti punén e trajnimeve dhe profilizimin e gjyqtaréve né kété Iémi, kemi
gené gjithmoné té vetédijshém pér kété dhe prej fillimit programi pér pérmbarim dhe legjislacion
komercial, ka gené i fokusuar né bashképunim shumé té ngushté me Institutin Gjyqgésor té
Kosovés, pér trajnimet e ofruara, konkretisht pér fushat komerciale dhe tash jemi né fazén, ku
vec i kemi transferuar né té gjitha kéto trajnime, praktikat gé i kemi pasur deri mé tash.

Bajram Miftari — Deputeti gé e parashtroi ¢éshtjen, qé né kété departament léndét duhet té
punohen me kujdes, nuk them qé né departamentet tjera duhet té punojné shkel e shko, por jané
Iéndé té natyrés sé ndérlikuar, shpeshheré jané 1éndé me konteste milionéshe. Po ashtu, gjyqtari
duhet té jeté tepér i kujdesshém, né ¢do veprim qé e ndérmerr, pérndryshe mjafton, uné ose kolegu
im, gjaté vitit, tri 1éndé té punohen gabim dhe pasojat jané shumé té larta. Pér kéto Iéndé,
nganjéheré duhet mbajtur nga 10 deri ne 12 seanca, derisa té arrish né pérfundim. Po ashtu, kéto
Iéndé shpeshheré shkojné né ekspertiza té natyrave té ndryshme financiare, shkojné nganjéheré
edhe né ekspertizé té tekstit etj. Rekrutimi i gjyqgtaréve té rinj, ne i kemi tash 61 gjyqtaré gé u
pérmend shumé miré rekrutimi dhe cilésia, mirépo varet edhe prej njé elementi, gé hiq nuk mé
vjen keq ta them, ai element éshté paga. Kuvendi i Kosovés duhet té llogaris, si institucion
legjislativ i vendit, ¢cfaré pagesa i kané gjyqtarét dhe sa mund t’i inkurajosh té rinjté gé té aplikojné
dhe pér t’u béré gjyqtaré. Né Pallatin e Drejtésisé, nganjéheré kemi raste kur duhet ndérpreré
seancén ose sé paku kur ta pérfundojmé seancén, uné edhe sekretarja duhet té dalim jashté pér té
marré ajér, sepse nuk e diné a ka oksigjen apo jo. Né kéto kushte po punojmé, pra né kushte té
papérshtatshme.

Besim Beqgaj — Nisma pér arbitrazh dhe trajtimi i arbitrazhit né fuqi ligjore, nga momenti kur
arbitrazhi e njeh vérdiktin e vet, a éshté duke u shfrytézuar si e tille? Edhe ¢éshtja e dyté,
investimet e huaja dhe prioritetet, té them té drejtén, duhet té jemi shumé té kujdesshém kur i
prioritetizojmé, a duhet té prioritetizohen ato I&ndé apo jo? Uné kam dilema, a duhet prioritetizuar



Iéndét, té cilat jané prej investimeve té jashtme, sepse fundi i fundit, ne duhet trajtuar té gjithé
investitorét, né ményreé té barabarté, ndoshta Iéndét tona jané mé té réndésishme sesa ato té huajat.

Raif Qela - Informatat, té cilat i dégjuam sot prej pérfagésuesve té Késhillit Gjyqgésor té Kosoveés,
jané shumé shpresédhénése. Kéto informata flasin se né kété vend ka shpresa pér investime, se
po krijohet klimé e volitshme pér investime, dhe sa mé shumé qé té jené efikase edhe Iéndét
gjyqésore, ag mé miré do té jené, né pérgjithési, bizneset. Prandaj, e pérkrahu punén gé éshté
duke e béré Késhilli Gjygésor i Kosovés dhe i inkurajoj ata, gé té jené mé té vendosur, né ményré
gé t’i ndérmarrim té gjitha masat, gé t& mos keté grumbullim té Iéndéve dhe shpresoj gé pas njé
viti, mos té keté mé 1éndé té vjetra mé shumé se 1 vit.

Sala Berisha-Shala — Faleminderit kryetar, shumé shkurt, 10 1éndé té investimeve té huaja, 3
jané zgjedhur. Mé intereson ta di, sa éshté vjetérsia e kétyre 1éndéve? E marr me mend, se ju thaté
duhet 6 muaj pérpara pér t’i njoftuar investitorét e jashtém. Pajtohem me konstatimin e z. Beqaj
se prioritetizimi duhet té jeté, varésisht nga réndésia e kétyre investimeve. Prapé mendoj se
ndoshta jané t€ pércaktuara me ligj, se cilave 1énd€ duhet t’ju jepet prioritet, por sidoqofté trajtimi
I Iléndéve gé vijné nga investimet e huaja, ndoshta do té rregullonte edhe njé imazh té bérit biznes
kétu né Kosoveé dhe do té ishte njé ¢éshtje me réndési.

Bajram Miftari — Ne nuk i kemi té dhénat se kéto 7 1€ndé, té cilat kané mbetur, cilit vit i takojné,
mirépo, pérgjithésisht, ne i kemi t& dhénat gé 1éndé té vitit 2011 ka mbetur 1 1éndé e pakryer;
2012 13 1éndé; 2013 — 48 1éndé; 2014 i kemi edhe 111 Iéndé té pakryera; 2015, jané 326 I1€ndé;
2016, jané 523 Iéndé té pakryera. Arsyeja pse 1 1éndé ose 13 I&ndé, pér arsye se nganjéheré lénda
joné varet nga njé léndé tjetér e natyrés penale dhe éshté né diskrecionin e gjyqtarit pér té
ndérpreré procedurén dhe pér té pritur epilogun e procedurés penale, késhtu gé éshté e pamundur
té béhet numri zéro. Edhe ¢éshtja e arbitrazhit, mendoj se éshté njé ¢éshtje shumé e réndésishme
gé e ngriti deputeti Beqgaj. Lidhur me kompetencat né ¢éshtje té arbitrazhit, ju e dini gé ky Kuvend,
veg e ka sjellé Ligjin pér arbitrazhin, né vitin 2007. Meqgenése ai ligj éshté aq i vjetér, pra éshté i
kohés sé institucioneve té pérkohshme té geverisjes, éshté miré qé té ri-draftohet, sepse ne si
gjyqtaré po konsiderojmé se duhet té ndodhé njé gjé e tille. Kompetencat e gjygésorit, né ¢éshtjet
e arbitrazhit, iu kané 1éné Departamentit pér Céshtje Ekonomike, d.m.th. ai e bén mbéshtetjen e
arbitrazhit, por edhe mbikéqyrjen, né suaza té atij ligji.

Nehat Idrizi — Vetém desha té ndérlidhem me z. Beqaj, rreth gasjes sé trajtimit té barabarté té
paléve. Vértet, palét duhet té trajtohen té barabarta né procese, por ligji parasheh disa prioritete,
pra disa 1éndé me prioritet. Ne kemi pasur njé nga Ministria e Diasporés, pér disa Iéndé gé kané
té béjné me investimet e huaja. Pra, pérderisa i ftojmé investitorét e huaj pér investime né Kosové,
atyre duhet vértetuar se vértet ne do te jemi efikas, nése ata kané ndonjé problem. Asnjé investitor
i huaj nuk déshiron té investojé né asnjé vend, e as né Kosové, nése ai paraprakisht e di gé nése
e ka njé kontraté né kontest dhe kontesti i tij do té zgjaté me vite. Ne kemi pasur disa takime, mé
herét dhe jemi munduar té gjejmé modele sesi té forcohet ky departament, qé bizneset gé kané
konteste, té zgjidhen né afat sa mé té shpejté dhe té arsyeshém dhe né ményré té drejté e meritore.

Kryetari — Mund té konstatojmé se kemi pasur disa lévizje pozitive né zbatim té rekomandimeve,
éshté rritur produktiviteti né trajtimin e Iéndéve, d.m.th. numri i Iéndéve é&shté dyfishuar, né
krahasim me vitin 2015. Megjithaté, numri prej 4 gjyqtaréve nuk éshté i vogél dhe nuk mund té
bé&jmé vérejtje qé gjyqtarét nuk kané trajtuar Iéndét, éshté véshtiré té mbahet ky ritém. Prandaj,

ne e konfirmojmé kérkesén toné, si Komision, gé ju té rrisni numrin e zyrtaréve dhe t’i pérgatisni
bashképunétorét e rinj, né ményré qé té stabilizohet situata, gé shqyrtimi Iéndéve té mos zgjasé
mbi 6 muaj, sepse trajtimi 1-2 vite, po i dekurajon bizneset, duke e ditur réndésiné gé kané
bizneset né zhvillimin ekonomik. Késhilli Gjygésor, nése ka probleme me buxhetin, ftohen té
vijné né gershor, kur béhet rishqyrtimi i buxhetit dhe Komisioni do té béjé amendament pér ndarje
té buxheti, sepse éshté kostoja mé madhe, duke mos trajtuar 1éndét lidhur me kontestet biznesore,
gé jané investimet né zhvillimin bizneseve, prandaj e keni mbéshtetjen toné gé té mbérrihet ai
objektiv né rritjen e kapacitetit qé keni né dikaster. E dyta, natyrisht qé jané pércaktuar disa
prioritete me ligj pér investitorét e jashtém. Parimisht, ju kishim sugjeruar, duke ruajtur até pér
investitorét e jashtém, té mos diskriminohen investitorét e brendshém, sepse né fund té fundit,
jané ata qé do té kthejné zhvillimin ekonomik.

Pas debatit, Komisioni, njézéri, nxori kété:
Pérfundim

1. Komisioni realizoi mbikégyrjen e rekomandimeve té Kuvendit, lidhur me kontestet
biznesore dhe adresimi i tyre né gjykata, té datés 25.6.2015.

2. Komisioni vleréson se ka lévizje pozitive né zbatim té rekomandimeve, sepse éshté rritur
produktiviteti né trajtimin e Ié&ndéve né gjykata.

3. Komisioni e mbéshtet dhe e inkurajon Késhillin Gjyqgésor té Kosovés, gé té marré masat
pér shtimin e numrit té gjyqtaréve dhe té arrijé optimumin, gé brenda 6 muajve, té
zgjidhet kontesti né proceduré.

4. Komisioni, po ashtu, e mbéshtet Késhillin Gjygésor té Kosovés, sa i pérket aspektit
buxhetor, né ményré gé té arrijé objektivat e tij.

5. Shqyrtimi i raportit me rekomandime pér Projektligjin nr.05/L-130 pér shérbime

Kryetari — Té gjitha komisionet e pérhershme e kané shqyrtuar raportin me amendamente té
Projektligjit nr.05/L-130 pér shérbime dhe nuk kané dhéné vérejtje apo komente, andaj kérkoi gé
té votohet raporti me rekomandime, né ményré gé té shkojé né proceduré né lexim té dyté, né
Kuvend.

Komisioni, njézéri, nxori kété:
Pérfundim

1. Miratohet raporti me rekomandime i Projektligjit nr. 05/L-130 pér shérbime.

2. Raporti me rekomandime t’i procedohet Kuvendit pér lexim té dyté.

5. Formimi i grupit té punés pér hartimin e nismés legjislative: ,,Ligji pér miniera dhe
minerale”

Kryetari — Sic e dini, kété ¢éshtje e kemi trajtuar 2-3 heré dhe ka mbetur gé grupi nismétar té
takohet si késhill konsultativ, me pérfagésuesit e gjitha institucioneve, gé kané té béjné me
zbatimin e Ligjit pér miniera dhe minerale.

Sala Berisha —Shala — Kemi mbajtur njé takim, ku kané gené prezent té gjitha palét e ftuara,
pérpos pérfagésuesit té Zyrés Ligjore té Kryeministrit, gé nuk ishin té pranishém né takim. Té
gjitha diskutimet kané gené qé té shkohet mé hartimin e Ligjit té ri pér miniera dhe minerale.
Lidhur me kété, kérkoi gé té angazhohet njé ekspert i fushés sé minierave dhe mineraleve, né
ményré gé ta ndihmojé punén e grupit t€ punés pér hartimin e nismés legjislative. Po ashtu,
theksoi se do té jené né dinamikén e punés, né bazé té planit té veprimit dhe agjendés, gé pritet té
hartohet nga grupi i punés.

Pas debatit, Komisioni, njézéri, nxori kété:
VENDIM

1. Komisioni pér Zhvillim Ekonomik, Infrastrukturé, Tregti dhe Industri, do té hartojé
Projektligjin pér Miniera dhe Minerale.

2. Themelohet grupi i punés, né kété pérbérje: Sala Berisha — Shala, kryesuese, Besim Begaj, Raif
Qela, Blerim Grainca, Rrustem Berisha dhe Enver Hoti, si bartés i procesit té hartimit té
projektligjit.

3. Grupi i1 punés do té bashképunojé me té gjitha institucionet, si dhe mekanizmat tjeré pér
hartimin e kétij projektligji.

4. Secili anétar i Komisionit, sipas interesimit, mund t’i bashkéngjitet grupit té punés, gjaté punés
Sé tij.

5. Grupi i punés, né bashképunim me Njésiné koordinuese té Komisionit, do té hartojé planin e
veprimit dhe pastaj té pérgatisé raportin me shkrim, pér shqyrtim dhe miratim né Komision.

6. Shpenzimet pér punén e grupit té punés pér zbatimin e kétij vendimi, mbulohen nga buxheti i
Komisionit, respektivisht nga buxheti i Kuvendit.

5. Té ndryshme
Céshtjet vijuese

Kryetari- | njoftoi anétarét e Komisionit, pér ¢éshtjet gé jané iniciuar nga mbledhja e kaluar, se
Zyra e Rregullatorit pér Energji e ka dérguar njé informaté té shkurtér, lidhur me ndérprerjen e
rrymés. Po ashtu, kemi biseduar pér anétarésimin e KOSTT-it né ENTSO-E, dhe pér kété ¢éshtje,
do té kérkojmé informaté. Ndérsa, pér ndértimin e termocentralit “Kosova e Re”, qé éshté kérkuar
informat€ se a ka filluar ndértimi i termocentralit “Kosova e Re”, ende Ministria pér Zhvillim
Ekonomik, nuk e ka dérguar informatén.

Raif Qela — E informoi Komisionin pér takimin gé éshté mbajtur me té gjithé pérfagésuesit, qé
kané té béjné me harmonizimin e Ligjit pér kundérvajtje dhe Ligjit pér rregullat e trafikut rrugor.

Ké&té grup té punés e ka udhéhequr Armend Zemaj, nga Komision pér Legjislacion dhe ankesat e
té gjithé pérfagésuesve té subjekteve ishin se kétu, né keté ligj, respektivisht nga kundérshtia gé
éshté ndérmjet ligjit té miratuar sé voni pér kundérvajtje dhe Ligjit pér rregullat e trafikut rrugor,
ka probleme t¢ médha né terren, si pasojé e késaj, duhet gé kéto dy ligje té harmonizohen.
Pérfagésuesi i Komisionit pér Legjislacion u pérpoq qé fshehurazi gé té mos e tregojé faktin se
pikérisht, ai komision éshté shkaktar gé nuk ka ardhur deri te harmonizimi i kétyre ligjeve. Uné
ua thashé tro¢ se ne ju kemi drejtuar té gjitha komisioneve, mandej u thashé se ka gené
pérfagésuesi i Komisionit pér Legjislacion, né grupin e punés, se ne ju kemi dérguar té gjitha
komisioneve gé projektligjin ta shqyrtojné, se a éshté ne kundérshtim me ndonjérén prej
projektligjeve té tjera, se nuk kemi marré asnjé vérejtje té natyrave té tilla. Po ashtu, grupi i punés
I projektligjit pér Rregullat e trafikuat rrugor dhe Komisioni ka vlerésuar se dénimet mé té larta
se 60 euro, éshté i palogjikshém qé té jepen nga ana e policéve, sepse ata, né fund té fundit, nuk
i diné rrethanat lehtésuese dhe rénduese, si edh kjo nuk ka logjiké. Mandej, kétu e shtrova ¢éshtjen
sesi duhet té rregullohet, por né fund, takimi pérfundoi pa pérfundime. Uné isha kémbéngulés se
dénimin gé mund té japé polici i trafikut rrugor, té mos jeté mé e larté se 60 euro dhe se pér kété
éshté e nevojshme té ndryshojé Ligji pér kundérvajtje, e jo Ligji pér rregullat e trafikut rrugor,
dhe pér arsye, ka mundési gé kjo dispozité té jeté né kundérshtim edhe me té drejtat e njeriut,
qysh pretendon edhe Avokati i Popullit né takimin gé ka pasur me Gjykatén Kushtetuese.

Blerim Grainca —Propozoi gé té ftohet né takim ministri i Financave, pér ta diskutuar bashkeérisht
pakon fiskale né aspektin e zhvillimit ekonomik. Kérkoi qé té kété informaté lidhur me zbatimin
e konkluzioneve, nga takimi i pérbashkét gé e ka pasur Komisioni, me Komisionin homolog té
Kuvendit Republikés sé Shqipérisé, pér t’u njoftuar pér marréveshjet q¢ kemi réné dakord, qé t’i
béjmé e gé té realizohen né praktiké.

Kryetari — U pajtua qé té ftohet ministri i Financave, pér té na njoftuar se né cilén fazé jané té
hartimit té pakos fiskale. Ndérsa, sa i pérket bashképunimit me Republikén e Shqipérisé, edhe
né mbledhjen e kaluar, ju njoftova lidhur me kété c¢éshtje, kam pasur edhe njé kontakt me
ambasadorin e Shqipérisé, i cili €shté 1 interesuar q€ t’1 zgjidhim kéto ¢éshtje. Me kéto ¢éshtje,
gjithashtu, kam biseduar edhe me zévendéskryeministrin Ramiz Kelmendi dhe besoj g€ duhet t’i
evidentojmé kéto tri a katér ¢éshtje, g€ t’1 shtyjmé dhe t’1 zgjidhim, né t&€ ardhmen e afért.

Rrustem Berisha — Kérkoi gé té njoftohet lidhur me térhegjen e Projektligjit pér tregtiné me
produkte té naftés, nga Qeveria.

Kryetari — Pér térhegjen e Projektligjit pér tregtiné me produkte té naftés, e kemi pasur njé
njoftim nga ana e Qeverisé, gé na ka informuar, me shkrim, pér térhegjen e projektligjit, por pér
kété céshtje, sugjeroj té béni pyetjeje parlamentaré, ku mund té njoftoheni mé shumé.

Mbledhja pérfundoi né ora 12:30.
E pérgatiti:
Njésia pér Mbéshtetjen e Komisionit. Kryetar i Komisionit,

Muhamet Mustafa

